[bookmark: _Hlk102480634][bookmark: _Hlk156812435][bookmark: _Hlk180151040]Врз основа на 20 став 1 и член 34 став 1 алинеја 11 и 12 в.в. со член 18 од Законот за слободен пристап до информации од јавен карактер („Службен весник на Република Северна Македонија“ бр. 101/2019), член 13 и член 24 став 1 и став 3 од ЗОУП („Службен весник на Република Македонија“ бр.124/2015), а по овластување на Директорот на Агенцијата за заштита на правото на слободен пристап до информациите од јавен карактер, согласно Решение број 01-842/1 од 15.12.2021 година, постапувајќи по Барањето за пристап до информации од јавен карактер поднесено од Сања Саздовска, по предметот Барање за пристап до информации од јавен карактер, Службеното лице за посредување со информации од јавен карактер, на 18.10.2024 година, го донесе следното
	
Р Е Ш Е Н И Е

[bookmark: _Hlk125540611]Барањето за пристап до информации од јавен карактер од Сања Саздовска, препратено до Агенцијата за заштита на правото на слободен пристап до информациите од јавен карактер, заведено под бр. 08-4 на 17.10.2024 година СЕ УВАЖУВА.
 
о б р а з л о ж е н и е

До Агенцијата за заштита на правото на слободен пристап до информациите од јавен карактер,  беше доставен писмен допис од страна на Генерален секретаријат на Владата на Република Северна Македонија, насловен „Препраќање на дел од барање за пристап до информации од јавен карактер“ во прилог на кој беше доставено Барање за пристап до информации од јавен карактер од Барателот на информации Сања Саздовска, со прилог табела, заведено под број 08-4 од 17.10.2024 година, со кое Барателката бара преку е-маил/електронски запис да и биде доставена следната информација од јавен карактер:

	 „Број на жени министерки, заменик министерки, државни секретарки, Директорки на Агенции, Инспекторати, Директорати, претседателки на Комисии како и директорки на ЈП во периодот од 2014 до 2024 година. Молам податоците да бидат пополнети во табелата која е во прилог на ова барање.“

Постапувајќи по горенаведеното барање, Агенцијата до Барателот на информацијата ја дава следнава информација: 
[bookmark: _Hlk180151430]Во периодот од 2014 до 2020 година функционирала Комисија која била раководена од Претседател на Комисијата. 
Во периодот од 2020 до сега, функционира Агенција за заштита на правото на слободен пристап до информациите од јавен карактер, раководена од Директорката Пламенка Бојчева, именувана од страна на Собранието на Република Северна Македонија. 

Во прилог на ова Решение Ви ја доставуваме табелата која ја доставивте во прилог на Вашето барање, а која е пополнета со податоците кои се однесуваат на Агенцијата за заштита на правото на слободен пристап до информациите од јавен карактер.

Согласно одредбата од член 3 став 1 точка 2 од Законот за слободен пристап до информациите од јавен карактер („Сл. весник на Република Северна Македонија“ број 101/2019) информација од јавен карактер е информација во било која форма што ја создал или со која располага имателот на информацијата согласно со неговите надлежности. Следствено, со оглед на фактот што за делот од барањето за партиска припадност имателот на информации нема податоци, од таа причина не може ниту да се даде одговор. Воедно, партиската припадност претставува личен податок и лична определба на поединка или поединец.

Согласно погоренаведеното, Агенцијата за заштита на правото на слободен пристап до информациите од јавен карактер одлучи како во диспозитивот на ова Решение.

ПРАВНА ПОУКА: Против ова Решение може да се поднесе жалба до Агенцијата за заштита на правото за слободен пристап до информациите од јавен карактер во рок од 15 дена од денот на приемот на решението.
	


По овластување на Директор
Службено лице за посредување со
 информации од јавен карактер
Петар Гајдов



Прилог:
Пополнета табела

Доставено до:
- барателката на информацијата
- архива на Агенцијата 


